
13.ikasgaia: EXEKUZIOA
Konstituzioaren 117 artikuluan, tutela exekutiboa eta adierazpenezkoa aipatzen ditu. Exekuzioa beraz, izaera jurisdikzionala duen ekintza da organo jurisdikzionalen menpe egongo dena. Exekuzioaren beharra epai irmo bat ematen denean hasiko da. Hau da, helegiteak agortu badira edo eskatutako epean egikaritu ez badira, irmo den epaia ematen den aurretik exekutatu beharko da. Zibilean aldiz, ondareko kontutan, posible da behin behineko exekuzioa burutzea, hanka sartuz gero ez delako zaila atzera egitea. Kondenazko epai batean aldiz, hanka sartuz gero eta pertsona bat kartzelan sartzea hainbat denboran, hori bere onera bueltatzea ez da posible. 
1. KONTZEPTUA, IZAERA JURIDIKOA, ITURRIAK
Exekuzioarekin epaileak emandako agindu hura gauzatzen da. Batzuetan erraza izan daiteke, baina beste batzuetan  konplikatuagoa edo luzeagoa. Bestalde, posible da hainbat motatako exekuzio egotea aldi berean, adibidez, espetxe zigorra eta izaera patrimonialeko exekuzio bat.
Exekuzioaren izaera juridikoari dagokionez, izaera jurisdikzionala ere badu. Hau da, epaileak ez du bere lana soilik epai irmoarekin amaituko. Botere judizialak exekuzioa ere burutuko du, ondorioz, exekuzioak izaera jurisdikzionala dauka eta horren inguruko arazoak sortuz gero, prozedura jurisdikzionalaren bidez ebatziko da. Beste sistema batzuetan, exekuzioaren izaera ez da jurisdikzionala, administratiboa baizik. Ondorioz, zalantzak sortzen dira zenbaitetan exekuzioaren izaerari dagokionez, baina zalantza horiek Konstituzioak (25, exekuzioa botere judizialari dagokio) edota BJLO-k ebatziko dizkigute. Bestalde, errealitateak erakusten digu espetxeratze zigorrak ezartzen direnean urteetan zehar luzatzen direnez, botere judizialak ez du gaitasunik hori egiteko, beraz horren kudeaketa burutzeko administrazioaren adar berezi sortzen da: espetxe administrazioa. Horren bitartez bermatzen da expetxe zigorren kondenen kudeaketa. Beraz, elementu honengatik ere sortzen dira zalantzak exekuzioaren izaera juridikoaren inguruan. Aipatutako administrazio berezi horren oinarria Espetxeen Lege Organiko Orokorra da eta honen inguruko Erregelamendua. Honetaz gain, aipatzekoa da Espetxeratuen Zaintzako Epaitegia. Laburbilduz, administrazioan adar berezi bat sortzen da espetxe zigorrak kudeatzeko eta horren inguruan sortzen diren arazoak ebazteko Espetxeratuen Zaintzako Epaitegia sortzen da. Eta hala ere, Konstituzioak esaten duelako, exekuzioaren izaera jurisdikzionala da. Gainera, administrazioaren beharra eta Espetxeratuen Zaintzako Epaitegiaren beharra soilik sortzen da zigor luzeetarako, aldiz, isunen kasuan, zigor arin edo laburren kasuan, botere judizialak kudeatuko ditu. Azkenik esan, atxilotuen artean prebentiboak eta zigortuak bereizten direla.
· ZIGORRAK ZK 33: zigor larriak, ez hain larriak eta arinak bereiz ditzakegu. Espetxeratzea, beste askoren arteko aukera bat da, beste batzuen artean aipatzekoak dira, 5 urte baino gehiagoko espetxeratzea, erabateko inhabilitazioa, enplegu publikoaren etendura +5 urterako, gidatzeko baimena edo armak erabiltzeko baimena kentzea, debekuak ezartzea (biktimari hurbiltzeko debekua edo komunikatzeko debekua...)... hau da, katalogo handi bat dago eta bakoitzak bere exekuzio mota izango du. Ez hain larrien artean aipatzekoak dira isunak edo lokalizazio iraunkorra eta arinen artean, adibidez, isun arinak. Beraz, segun eta nolakoa den zigorra, exekuzioa modu batean edo bestean egin beharko da.

· BIKTIMAREN ROLA 4/2015: biktimaren rola indartu egin du lege honek exekuzio fasean. 

· EUROPAR ESPAZIOA 23/2014: Europar espazioan, posible da Espainian emandako ebazpen penala aitortu eta exekutatzea. Berdin gertatzen da europar espazioko epai bat Espainian exekutatzerako garaian. 


· TALDE NORMATIBOAN:
· EK 117, 25
· BJLO 21, 94
· PKL 984, 985, 900
· Espetxeen Lege Organiko Orakorra eta Erregelamendua
· ESTATUTUAK
· ZK
2. ORGANUA
Bereziki hiru organok dute eskuduntza exekuzioan. Alde batetik, epai kondenatorioa eman duen epaitegiak eskuduntza izango du; bestalde, baita ere Espetxerako Zaintzako Epaitegiak, bere eskuduntza kondena epaia espetxeratzea denean horren kudeaketa baita; eta azkenik esan BJLO-k aipatzen duen beste epaitegi bat. 
Aurreko puntuan aipatutako Espetxerako Zaintza Epaitegiaren eskuduntza ikusita, ikus daiteke ez duela eskuduntza osoa eta gainontzerako beste epaitegi bat behar dugu. Hau da, EZE-k zigor luzeetarako eskuduntza du, administrazioarekin batera. Baina gainontzeko zigorren kasuan, epai irmoa eman duen epaitegiaren eskuduntza izango da, beraz, organo jurisdikzionalaren esku egongo da. 
BJLO-ren 5 xedapen gehigarriaren arabera, helegiten direnean exekuzio fasean emandako ebazpenak, adibidez, kartzelako zuzendariak emandako ebazpena (nahiz eta administraziokoa izan exekuzio fasea da), Espetxerako Zaintzarako Epaitegiaren eskuduntza izango da horien tramitazioa. Beraz, helegite sistemaren barnean ere aurreikusita daude EZE-n ematen dituen ebazpenak nola aurkaratzen diren. Beraz zigorra espetxeratzea denean EZE-ren eskuduntza izango da, baina gerta daiteke puntualki eskumena beste batzuena izatea, adibidez, pertsona bat espetxean dago baina beste espediente baten ondorioz beste epaile batek bere beharra eta bere deklarazioen beharra du kasu berri bat ebazteko.
· FUNTZIONALKI, PKL 985
· Espetxerako Zaintza Epaitegia, BJLO 941
· BESTE, ELOO Araudiari
3. TITULUA
Epaiaren irmotasuna beharrezkoa da exekuzioa burutzeko. Honek esan nahi du, bere aurka ezin direla helegiterik tarteratu, agortu direlako edo ez direlako garaiz erabili. Irmotasuna beraz, exekuzioaren ukanbeharra eta aurresupostua da (988). Bestalde, epaiak kondenazkoa behar du izan. Prozesu penalak bi aukera ematen dizkigu: absoluzioa bada, ez dago exekuzioaren beharrik, ondorioz, epaiak kondenazkoa behar du izan. Azkenik esan, exekuzioa ofizioz bultzatuko dela, prozesu zibilean ez bezala. Gainera, ezin da behin behineko exekuziorik egin zibilean aldiz bai, ondarearen gainean atzera botatzea ez delako konplikatua. Penalean aldiz, badaude kautela neurriak ziurtatzeko. 
· IRMOTASUNA, 988: prozesu penal baten titulu exekutiboa lortu ahal izateko, beharrezkoa izango da epaia irmoa izatea. 
· KONDENA, 983
· OFIZIOZ, 988: ofizioz bultzatuko da exekuzioa. 
